
šg
Suoma evangelalaš-luteralaš girku  

giellastrategiijas

SÁHKA IPMILII JA 
IPMILIS IEŽAS GILLII



ÁRVVUT

Ollašuhttit giellastrategiijas girku árvvuid:
• Bassivuođa gudnejahttin
• Vásttolašvuohta
• Vuoiggalašvuohta
• Duođalašvuohta.

Deaivat juohke olbmo vejolašvuođaid
mielde su eatnigillii. Doallat girku
doaimma rabasin iešguđet giella- ja
kulturjoavkkuide.

GUOVDDÁŠ GIELALAŠ 
VUOIGATVUOĐAT

• Girkolága 4 logu 4 §:a mielde:  
 Ipmilbálvalusaid ja eará doaimmaid 
galgá dárbbu mielde ordnet sihke suoma- 
dahje ruoŧagielat ja eará unnitlogu gillii. 
 Girku lahtuin lea vuogatvuohta 
oažžut su guoskavaš priváhta girkolaš 
doaimmahusaid eatnigillii, suomagillii 
dahje ruoŧagillii. Ipmilbálvalusas ja 
girkolaš doaimmahusas sáhttá geavahit 
maiddái eará giela.  
 Sámiid ruovttuguovllus searvigotti 
doaimma galgá ordnet ja searvigotti 
lahtuid galgá bálvalit maiddái sámegillii.

• Vuođđolága 17 §:s ja giellalágas 
dorvvastuvvo juohkehačča vuoigatvuohta 
geavahit eiseválddiiguin áššis iežas 
giela, juogo suoma- dahje ruoŧagiela, 
sihke oažžut doaimmahusgirjji dáinna 
gielain. Sámegielagiid vuoigatvuođain 
mearriduvvo sámi giellalágas.

ULBMILAT

• Dáhkidat vuoigatvuođa deaivat 
Bassivuođa ja šaddat bálvaluvvot iežas 
eatnigillii.

• Dovdat álbmotgielaid suoma- ja ruoŧagiela 
resursan ja ovddidat daid geavaheami 
girkusteamet.

• Fuolahat gielalaš dásseárvvu ollašuvvamis 
girku hálddahusas ja sihkkarastit 
vejolašvuođa dikšut áššiid girkus iežas 
eatnigillii, suomagillii dahje ruoŧagillii.

• Dáhkidat sámegiela geavahanvejolašvuođa 
sámiid ruovttuguovllus ja ovddidat 
sámegielat vuoiŋŋalaš doaimma maiddái 
eará guovllus Suomas.

• Doarjut seava- ja románagielagiid 
oassálastima searvigottieallimii.

• Leat báktečuollit máŋggakulturlaš 
doaibmabirrasa fuopmášupmai váldimis. 
Áddet dárbbu geavahit iežas eatnigiela ja 
deaivat olbmuid iežas etnihkalaš duogáža 
bokte. Nannet kristtalaččaid oktavuođa 
badjel giella- ja kulturrájáid.

• Ovddidat oktasašbarggu ja doaibmavugiid, 
maiguin gielalaš vuoigatvuođaid 
ollašuvvama sáhttit fuolahit dálá ja 
maiddái geahppáneaddji resurssaiguin.

• Váldit iešguđet giellajoavkkuid dárbbuid 
vuhtii juohkelágan gulahallamis.

• Nannet girku bargiid dáidduid deaivat 
iešguđet gielat olbmuid.

SEARVIGOTTIIN 

• Ráhkadat meannudanrávvagiid daid 
dilálašvuođaid várás, main searvigotti 
bálvalusaid bivdojit eará go searvigotti 
váldogillii. Atnit ávkin bismagotti doallan 
logahallama iešguđet gillii doaimmahusaid 
doalli báhpain.

• Addit vejolašvuođaid mielde sajiid eará 
gielaid ja kultuvrraid ovddasteaddji 
servošiid atnui.

• Lágidat dilálašvuođaid ja oassálastit 
dáhpáhusaide, main ráhkadat oktavuođaid 
iešguđet giella- ja kulturjoavkkuid gaskii. 
Dákkáraččat sáhttet leat ovdamearkan 
searvigotti unnitlogu eatnigilliii 
doaimmahuvvon ipmilbálvalusat 
sihke iešguđetgielat rihppaskuvllat ja 
čábbásamos juovlalávlagat-dilálašvuođat.

• Váldit rekryteremis vuhtii sihke 
searvigotti bálvalusaid fállama 
guktuid álbmotgillii ja servodaga 
máŋggakulturvuođa ásahan ođđa 
hástalusaid.

• Váldit vuhtii giellaáššibeliid bálkámáksima 
vuođđun leahkki doaimma gáibádusdási 
meroštallamis.

• Movttiidahttit bargiid giellaskuvlejupmái.

• Ovddidat oktasašbarggu suoma- ja 
ruoŧagielat searvigottiid gaskkas.

• Atnit ávkin searvegottibarggus 
gielladáiddolaš eaktodáhtolašbargiid.

BISMAGOTTIS

• Namuhat kontáktaolbmo, gean bargun 
lea doarjut searvigottiid gielalaš 
vuoigatvuođaid ollašuhttimis.

• Doalahat logahallama, mas leat dieđut 
bismagotti guovllus iešguđet gillii 
doaimmahusaid doalli báhpain.

• Gieđahallat giellastrategiija ollašuhttima 
bismagotti girkohearráid čoahkkimiin ja 
eará bargiiddeaivvademiin.

• Čuovvut giellastrategiija ja gielalaš 
vuoigatvuođaid ollašuvvama bismagotti 
guovllus ee. bismmadárkkisteami 
oktavuođas.

GIRKOHÁLDDAHUSAS

• Fuolahat doarvái buorre 
gielalaš vuoigatvuođain ja daid 
ollašuvvama guoskevaš rávvagiid 
addimis duopmokapihttaliidda, 
searvegoddeovttastumiide ja 
searvigottiide.

• Ráhkadat materiála searvigottiid atnui 
suoma-, ruoŧagillii, davvisáme- ja 
ánarašgilliii sihke vejolašvuođaid mielde 
eará gillii.

• Nannet skuvlenfálu, mas váldit vuhtii 
gielalaš dárbbuid ja kultuvrraid 
sierrasárgosiid.

• Atnit ávkin sosiálaš media ja eará 
gulahallanteknologiija nu máŋgga gillii go 
vejolaš.

OLLAŠUHTTIN-EVTTOHUSAT


